
AMICALA DAI
PATOISAN DE

SAVEGNY-FORI

Lo 6 dâo mai de noveimbre 1982,
tot proûtso dâo tsautein de la

St Martin, pè on bf dzo de sti
l'âoton, Iè z'ami dâo vflyo dèvesâ
l'ant z'u lâo tenâblya pè Forf, yô

on arâi amâ vére tant sâi poû mé de
mondo; la vflyondze, la maladî
fant que, bin su, quauque z'ami

pouant pe rein modâ, adan foudre
que clliâo que sant oncora on

bocon vedzet s'eincoradzant lo
mé possiblyo po pas laissî tsesf

l'Amicâla et lo patoi avoué.
L'è lo vice-presideint Reynold Richard qu'a présida la tenâblya
sti yâdzo et l'a lo dèlâo de fére à savâi que, se la plyèce de noûtron
presideint Alfred Noverraz l'è vouide, l'è qu'onna malapanâfe è

tsesâita dèssu et que pâo plye rein mé dèvesâ gaillameint po pouâi
deredzf la tenâblya vouai; adan ye fâ se meillâo voeu po que l'ami
Alfred se remette lo mî et lo plye toû possiblyo et pouésse reprein-
dre binstoû lo tsemin dâi tenâblyè.
L'a ètâ remé distiutâ de l'anniverséro de la fondachon de l'Amicâla
dâi patoisan de Savegny-Forî, lâi a treint'an, pè on patoisan suti et
amouâirâo dâo vflyo dèvesâ. Oscar Pache, d'Essertes, qu'a oeuvra
fermo po que lâi ausse onn'Amicâla de patoisan pè lo Dzorat, dein
l'intenchon de mantenî lo leingâdzo de noûtrè z'anchan et pas lo
laissî âoblyâ à tsavon.
Adan, lo vice-presideint dit que lâi a pas bin moyan de fitâ clli
rassovenî sti an, po cein que vin Tsalande, lo Bounan et que faut
avâi lesî po prepara onna fîta de sorta; ye propoûse dan de la rein-
vouyî tant qu'âo salyî 1983, aprì la tenâblya dâo mai de fèvrâi.
N'ein oyu tota la véprâ galésè tsanson et producchon, adan lo
vice-présideint cllioû la tenâblya ein balyeint lo révère po fitâ
Tsalande lo 18 dâo mai de dèceimbro à Savegny.
Noûtrè meillâo voeu ai z'ami patoisan de pertot.

